
Pou Piblikasyon Imedyat: 4 jen 2013 

 

GOUVÈNÈ CUOMO PIBLIYE EDITORYAL “RESTORE NEW YORK KÒM YON CHANPYON NAN DWA 

FANM,” KI PREZANTE WOMEN’S EQUALITY ACT 

 

Gouvènè Andrew M. Cuomo te pibliye yon editoryal nan The Huffington Post ki gen kom tit “Restoring 

New York as a Leader in Women's Rights” (Restore New York kòm yon Chanpyon nan Dwa Fanm). 

 

W ap jwenn editoryal la nan: http://www.huffingtonpost.com/andrew-cuomo/womens-rights-are-

human-r_1_b_3380829.html  

 

Men tèks editoryal Gouvènè a: 

 

Restore New York kòm yon Chanpyon nan Dwa Fanm  

Gouvènè New York Andrew M. Cuomo 

 

Gen plis pase sansenkantan, mouvman vòt fanm lan te kòmanse nan Amerik nan premye Konvansyon 

sou Dwa Fanm lan nan Seneca Falls, New York. Depi lè sa, New York okipe premye plas nan mouvman 

sosyal ak legal enpòtan ki te avanse tretman egal pou tout moun. Sepandan pandan ane ki pase yo, New 

York pa te jwe wòl li antanke yon lidè pwogresis nan dwa fanm. Women’s Equality Act (Lwa sou Egalite 

Fanm ak Gason an), m ap entwodi jodi a, konsevwa pou l abòde inegalite ant gason ak fanm nan 

kominote nou yo, epi restore New York kòm yon chanpyon nan dwa fanm. 

 

Fè: nan New York, fanm gen yon salè ki vo 84 pousan sa yon gason genyen, epi pandan tout vi li , li pral 

resevwa $500.000 anmwens gason. Nan lane 2013 se yon bagay alafwa inekskizab ak absid. Women’s 

Equality Act ranfòse lwa pou garanti fanm resevwa salè yo dwe genyen, epitou bay pwovizyon pou pi 

gwo dedomajman si yon fanm pa gen yon salè egal. 

 

Fè: fanm ki gen pitit genyen mwen chans pou yo jwenn travay ak pran pwomosyon. Lwa a entèdi 

patwon refize bay travay ou pwomosyon pou anplwaye sou baz si yo gen ou pa gen pitit sèlman, epitou 

klarifye obligasyon patwon yo genyen pou fè akomodasyon rezonab pou fanm ansent. Epitou pou asire 

fanm “dedomaje konplètman” si yo viktim diskriminasyon, Lwa a prevwa frè avoka pou fanm ki prevalwa 

nan ka diskriminasyon nan anplwa kote diskriminasyon an te baze sou sèks. 

Fè: se pa tout fanm nan New York ki ka fè pouswit jidisyè pou asèlman seksèl kont patwon yo. Fanm 

pote pi fò plent pou asèlman seksyèl, epi fanm sa yo ki travay pou patwon ki gen mwens pase 4 

anplwaye pa ka pote plen paske biznis sa yo, ki reprezante 60 pousan nan patwon nan New York, 

egzanpte nan lwa sou asèlman an. Lwa a adopte yon politik zero-tolerans pou asèlman seksyèl, epi 

entèdi asèlman nan travay. 

 

Fè: fwaye ki gen yon fanm nan tèt li nan New York reprezante gwo majorite sila yo kap resevwa asistans 

piblik. Men, dapre lwa aktyèl la, yon pwopriyetè ka refize yon lokatè si li pa apwouve sous revni 

demandè a. Women’s Equality Act entèdi diskriminasyon nan lojman sou baz sous revni legal, pou ede 

fanm ki resevwa asistans piblik jwenn lojman desan eki gen sekirite pou fanmi yo. 

 

Fè: diskriminasyon kont viktim vyolans domestik se prèske toutan diskriminasyon kont fanm. Sou tout 

viktim vyolans domestik, 85 pousan se fanm, epi 1 sou 4 fanm pral fè eksperyans vyolans nan men 

patenè entim li nan vi yo. Yon gwo pwoblèm pou viktim vyolans domestik se dapre lwa eta a, yo pa gen 

pwoteksyon kont diskriminasyon ki fèt nan lojman. Lwa Egalite Fanm ak Gason an fikse sa. Anplis, Lwa a 

ranfòse lwa yo ki konsènen emisyon òdonans pwoteksyon, ki egzije tradiksyon òdonans pwoteksyon nan 

tribinal ak tou devlopman yon pwogram pilòt pou pèmèt viktim vyolans domestik fè petisyon delwen 

pou òdonans pwoteksyon tanporè, epi resevwa yo. 

 

Fè: pwoteksyon pou fanm ak tifi ki viktim trafik moun kapab epi dwe ranfòse Lwa a chita sou lwa deja 

konplè Eta a ak ogmantasyon amann pou trafik moun pou dekouraje koupab yo, sa ki rann jijman ak 

aplikasyon la lwa pi efikas, epi sa ki pèmèt yon defans afimativ nan jijman pou pwostitisyon kote 

patisipasyon koupab la se te konsekans relasyon seksyèl ak viktim trafik seksyèl. Amannman sa yo pral 

konsolide stati New York kòm yon lidè pami eta yo nan pwoteje endividi vilnerab ki ka viktim 

eksplwatasyon. 

 

Fè: Lwa pou Egalite Fanm ak Gason an pwoteje dwa fanm pou yo chwazi jan sa defini nan Arè 1973 Kou 

Siprèm lan nan Roe V. Wade. Nan lane 1970, New York te youn nan premye eta ki te dekriminalize 

avòtman. Twa lane apre, nan Roe v. Wade, Kou Siprèm Etazini te di Konstitisyon Etazini pwoteje dwa 

yon fanm genyen pou l chwazi stope gwosès li anvan vyabilite fetis la ouben pandan gwosè la lè sa 

nesesè pou prezève lavi li ouben sante li. Se lwa sa Kou Siprèm lan te fiksei pandan dènye 40 lane ki sot 

pase yo. 

 

Sepandan Lwa nan New York pa te amande apre Roe, sa ki fè li depase epi enkonsistan ak lwa federal. 

Women’s Equality Act kodifye nan lwa eta dwa repwodiksyon Roe te bay la Anmenm tan, mwen sipòte 

epi respekte libète relijye, kidonk pwojè lwa nou an pa chanje okenn lwa eta a a ouben federal ki egziste 

deja ki pèmèt yon founisè swen sante absteni l fè yon avòtman pou rezon kwayans relijye ouben moral. 

 

Kontrèman ak deklarasyon opozisyon an, langaj sa pa ogmante dwa fanm yo nan okenn mannyè men 

sèlman kodifye lwa federal. Sa enpòtan paske Tribinal Siprèm lan ka chanje nan konpozisyon oubyen 

opinyon, epi New York ap travay pou pwoteje dwa fanm genyen pou yo chwazi.. 

Pandan lontan lwa New York pa te pwoteje dwa fanm kòrèkteman. Sa yo se pwoblèm enpòtan, ak gwo 

kesyon pou rezoud. Men nan New York, se sa nou toujou fè. Toutotan mwen Gouvènè, se sa mwen pral 

kontinye fè. Vin ede m sipòte Women’s Equality Act, paske nou pap ka tann yon lòt ane ankò.  

